
TARBIJA MFISQIJA FIL-FAXEX

Jekk nghid li 1-Milied huwa grajja ta’ ferh nahseb li nkun ged naghmel understatement. Fil-
fatt f’dawn il-granet ikun hawn fernezija shiha: divertiment, xi drabi b’xorti hazina anki taht
il-libsa religjuza, parties, ikliet, kuncerti u nfiq! Imma huwa fatt ukoll li f’dawn il-jiem mhux
kulhadd iduq il-ferh tal-Milied, biex ma nghidx li ghal certi nies i¢-celebrazzjonijiet tal-
Milied bhal donnhom ikattru n-niket u jtagqlu I-qlub. Ghax jekk minn naha 1-Milied iferrah,
min-naha l-ohra jaf ikun bhal melh fuq il-feriti.

Jien ghandi f’mohhi lil dawk li ghandhom galbhom infaxxata ghax ghandhom galb magsuma,
bhalma huma: dawk il-familji fejn hemm il-viztu — anki jekk ikun ghadda z-zmien, il-mewt
thalli markiet profondi; dawk il-genituri li llum stennew li wliedhom jghaddu sa ghandhom
imma hadd ma tfac¢a ghax insewhom; dawk l-ulied li jixxennqu biex ikunu ma’ dak il-
genitur li llum telaq mid-dar; dawk 1-ahwa li llum kibru u jixxennqu li jghixu l-memorji tal-
Milied ta’ tfulithom, imma ma jistghux ghax illum miksurin; dawk il-koppiji li kienu fidu¢juzi
li mhabbithom ser tibga’ ghal dejjem u llum mifrudin; dawk li hajjithom infern minhabba 1-
ghira jew il-mibeghda tal-girien, minhabba t-tkeskis u t-tpacpi¢ zejjed ta’ shabhom fuq ix-
xoghol; dawk li sofrew xi ingustizzja u jhossuhom sfruttati; il-fogra li ma ghandhomx mezzi
biex ikollhom il-mehtieg; u I-bqija.

Barra dawk li ghandhom qalb infaxxata, hemm ukoll dawk li ghandhom “rashom” infaxxata,
ghax saret tqila dags qartalla. Dawn huma dawk li jinsabu ghaddejjin minn xi ghamla ta’
gheja mentali, dawk li ghejew igorru I-pizijiet tqal tal-hajja, u whud sahansitra ghejew
jghixu! Ohrajn ihossu li ma humiex mifhuma u ghalhekk iggudikati hazin. Ohrajn ma
jistghux jaccettaw id-dghufija taghhom infushom. Imbaghad hemm dawk li ghandhom ghadd
ta’ mistogsijiet bla twegiba — mistogsijiet anki dwar il-fidi.

Biex ma nsemmux il-feriti li ghandha s-socjeta taghna!

Imbaghad hemm ukoll dawk li jahbu taht il-faxex il-wahx ta’ dnubhom. Ma humiex ftit dawk
li jagtghu galbhom li xi darba jistghu jeghlbu d-dnub!

Lil dawn kollha li huma “infaxxati” u ghalhekk ihossu li ma jistghux jifirhu f’dan il-Milied,
f’dan il-Lejl gaddis nghidilhom li dakinhar li l-Iben ta’ Alla sar bniedem f’Betlehem, hu
wkoll kien fil-faxex! Fil-fatt, meta l-anglu deher lir-raghajja biex ihabbrilhom it-twelid ta’
Gesu Bambin, galilhom: “Illum fil-belt ta’ David tweldilkom Salvatur li hu 1-Messija, il-
Mulej; u bhala sinjal ikollkom dan: issibu tarbija mfisqija [fil-faxex] u mimduda f’maxtura”
(Lq 2:11-12).

Il-fatt i Gestt huwa mfisgi fil-faxex huwa sinjal li dan Alla li sar bniedem huwa wkoll fragli
u bla sahha. IlI-Missirijiet tal-Knisja, fosthom San Ippolitu u San Efrem mis-Sirja, jaraw
kontinwita bejn il-grajja ta’ Betlehem u dak li sehh fil-gnien tal-Gheden: kif wara 1-waqgha
fid-dnub Adam kellu jxidd hwejjeg tal-gild fuqu ghax sar dghajjef (Gen 3:21), hekk meta



Gesi sar bniedem gie mfisqi fil-faxex ghax kien dghajjef. Ghalhekk Gesu jifhem lill-bniedem
dghajjef.

Barra minn hekk, dan ifisser li Alla huwa qrib dawk kollha li huma infaxxati; anzi, huwa
jaghmel tieghu I-feriti tal-umanitd. Sa mill-mument tat-twelid tieghu, Gesii huwa infaxxat,
ghax il-griehi taghna huma I-griehi tieghu. Kif jghallen Sant’Atanasju ta’ Lixandra, “Alla sar
bniedem biex il-bniedem isir Alla”. Fi kliem li jiftiechem mill-kultura taghna Ilum,
Sant’ Atanasju ged jghid li Alla sar bniedem biex il-bniedem jghix ta’ bniedem, — u jien inzid
— biex il-bniedem ifiq mill-gerhat tieghu u ma jkollux bzonn ta’ faxex.

Dawk il-faxex li nsibu fil-maxtura meta Gesti dahal fid-dinja huma l-istess faxex li Gesu halla
warajh fil-qabar meta halla d-dinja ghax gam mill-mewt u tela’ s-Sema. Meta bil-passjoni u
l-mewt tieghu Gesu applika l-ingwent tal-imhabba u l-mizerikordja fuq il-feriti tal-bniedem,
dawn ghalqu u ma kienx hemm bzonn ta’ faxex u halliechom warajh fil-qabar. L-istess
medic¢ina ghadha tghodd illum: l-imhabba u I-hniena jfejqu 1-gerhat taghna llum.

F’dan il-lejl ukoll l-anglu tal-Milied ged jghidilna: “Illum fil-belt ta’ David tweldilkom
Salvatur li hu 1-Messija, il-Mulej; u bhala sinjal ikollkom dan: issibu tarbija mfisqija [fil-
faxex] u mimduda f’maxtura”. Jekk irridu niltaqgghu ma’ Gest llum, insibuh fil-persuni
mweggghin u infaxxati. Hasra li hafna drabi l-Insara jdawru wi¢¢hom quddiem persuni
mweggghin! Dawk li ghandhom griehi infaxxati ma humiex xkiel biex niltagghu ma’ Alla,
imma huma opportunita biex filwaqt li napplikaw l-ingwent tal-karita fuq il-gerhat taghhom,
Gest jitwieled fostna mill-gdid.

Ma jkunx Milied Nisrani jekk il-bniedem jigi jaga’ u jqum mill-feriti infaxxati tal-proxxmu
tieghu jew, aghar minn hekk, jekk ikompli jfannad il-feriti jew jiftahhom mill-gdid bl-
atteggjamenti tieghu. Haga tal-iskantament hemm xi whud li jiehdu gost idahhlu subghajhom
fil-feriti tal-ohrajn jew joborxu l-ferita meta tkun ghalget. Hekk inkunu naghmlu meta
nippersistu fl-imgiba zbaljata taghna li tkun tikkawza t-tbatija, jew meta nkunu suppervi u ma
nahfrux.

San Lugqa jghidilna wkoll li Marija fisqiet fil-faxex lit-tarbija u poggietha fil-maxtura. Imma
1-fisqija li tatu Marija hija att ta’ mhabba, kura u attenzjoni. Fil-persuna ta’ Marija nilmhu I-
komunita ekklezjali: bhalma ghamlet f’Betlehem Marija, il-Knisja li ticcelebra 1-Milied trid
tkun dik li tinfaxxa l-gerhat ta’ Kristu u ghalhekk il-gerhat tal-bniedem. Tkun kemm tkun
tinten il-gerha, din hija oggett tal-kura tal-Knisja u ghalhekk assolutament ma jaghmilx sens
meta naqtghu lil xi hadd barra.

Ghaldagstant, jekk irridu ni¢¢elebraw il-Milied, bl-intercessjoni ta’ Marija, kull wiehed
minna ha jara kif dan il-Milied jaghmel xi haga biex tinghalaq xi ferita u hekk ma jkunx
hemm bzonn ta’ faxex.



